
Ágrip 

 

Hugmyndin um Keflavíkurherstöðina hefur verið þrungin alvöru og dulúð. Síðustu ár hefur 

herstöðin tapað hlutverki sínu sem hernaðarmannvirki og þess vegna er ástæða til að kanna 

fyrirbærið nánar. 

    Ritgerðin skiptist í tvo hluta. Sá fyrri tengist síðustu árum. Leitað verður svara við því 

hvaða kraftar koma saman á herstöðinni og í nánasta umhverfi hennar eftir brottför hersins 

árið 2006. Seinni hlutinn snýr að hernáminu sjálfu og þeim fjölbreyttu menningaráhrifum sem 

bandaríski herinn hafði á íslenskt samfélag. Allt frá tímum eftirstríðsáranna hafa hugmyndir 

manna um hernámið tengst hinu mengaða. Litið hefur verið á Keflavíkurflugvöllinn, sem 

einskonar sýkil á íslensku samfélagi, þaðan berst ómenningin  um landið. Í því samhengi má 

nefna hið svokallað „ástand,“ „djassinn,“ „rokkið.“ „sjónvarpið“ og margt fleira.   

    Sjónum verður beint að því hvernig herstöðin kallar fram hugsýkileg viðbrögð hjá ráðandi 

menningu. Ætlunin er að kanna hvaða áhrif þetta „smit“ hefur haft á íslenska menningu. Í því 

samhengi verður skoðað hvort herstöðin hafi verið sýkill í íslensku samfélagi, eða hvort hún 

dró sjúku hliðarnar fram í menningunni? Einnig verður skoðað hvort enn leynist sýkill á 

Miðnesheiði þrátt fyrir að bandaríski herinn – aðalsmitberinn - sé horfinn af landinu? 

 

 

 

 

 

 

 

 



Abstract 

Keflavik-airport is a mysterious and serious place in the minds of the Icelanders. After the 

army left Iceland 2006 the base lost its meaning as military airport. Therefore there is a reason 

to research this phenomenon thoroughly.  

    The first part of the essay analyses the years after the departure. What is the situation now 

at Keflavík-airport and in its close environment? Do we have any use for an old military base? 

In the second part, the military occupation, and the cultural influence it had on Icelandic 

society will be examined.  

    From the years of the military occupation, the Icelandic cultural elite has considered the 

airport as a virus. In that context one could mention the “situation”, “rock and roll“, “the 

television,” etc.  

    The aim in the essay is to shed light upon these cultural conflicts and to examine the virus. 

Did Icelandic culture changed? Was the army base really a virus? Or did the army only unveil 

the sickly side in Icelandic culture? And is there still a virus at the base, although the main 

insect – the army – has left the country? 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 


